भारत सरकार
वित्त मंत्रालय
वित्तीय सेवाएं विभाग
राज्य सभा
अतारांकित प्रश्न संख्या 2138
(जिसका उत्तर 01 जनवरी, 2019/11 पौष, 1940 (शक) को दिया जाना है)
भारतीय जीवन बीमा निगम (एलआईसी) में फील्ड एजेंटों और विकास अधिकारियों के बीच कमीशन में असमानता
2138.
श्री सुरेश गोपीः
क्या वित्त मंत्री यह बताने की कृपा करेंगे किः
(क)
क्या भारतीय जीवन बीमा आयोग के असंगठित क्षेत्र से संबंधित फील्ड एजेंट, जनता तक पहुँचने और भारतीय जीवन बीमा निगम के लिए उनके नामांकन की सुविधा उपलब्ध कराने के लिए केवल 2 प्रतिशत से कम का मामूली कमीशन कमाते हैं जबकि विकास अधिकारी जो नियमित कर्मचारी हैं, और नियमित वेतन परिलब्धियों के साथ अपने कार्यालय के आराम में काम करते हैं, उच्च दर का कमीशन प्राप्त करते हैं; और
(ख)
यदि हां, तो क्या फील्ड एजेंटों द्वारा महसूस की गई असमानता की समस्या को दूर करने के लिए सरकार कुछ कदम उठाने की योजना बना रही है तत्संबंधी ब्यौरा क्या है?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) तथा (ख): भारतीय जीवन बीमा निगम (एलआईसी) के अनुसार, वर्तमान में अभिकर्ताओं की नियुक्ति तथा निगम के अभिकर्ता के रूप में उनके द्वारा किए गए कार्य हेतु पारिश्रमिक का भुगतान, भारतीय बीमा विनियामक तथा विकास प्राधिकरण विनियम तथा भारतीय जीवन बीमा निगम (अभिकर्ता) विनियम 2017 द्वारा अभिशासित होता है। इन विनियमों के अनुसार, अभिकर्ता को कमीशन प्रथम वर्ष के प्रीमियमों पर सक्षम प्राधिकारी द्वारा यथानुमोदित प्रत्येक उत्पाद के लिए निर्धारित दरों तथा एजेंसी के अंतर्गत पूरा किए गए कारोबार के संबंध में उसका/उसकी एजेंसी के जारी रहने के दौरान प्राप्त होने वाले नवीकरणीय प्रीमियम पर देय है।
कमीशन तथा नवीकरणय कमीशन के अलावा एलआईसी अपने अभिकर्ताओं को भारतीय जीवन बीमा निगम (अभिकर्ता) विनियम 2017 में यथाविनिर्दिष्ट ग्रैच्युटि, स्थायी अनुबंध वाले अभिकर्ताओं के लिए 10 लाख तक का समूह बीमा कवर, वाहन की खरीद के लिए अग्रिम, कंप्यूटर/लैपटाप, स्वयं तथा परिवार के लिए चिकित्सा उपचार हेतु अग्रिमों, आवास ऋण अग्रिम, त्यौहार अग्रिम, परिवार में विवाह, आदि जैसे कार्यक्रमों/समारोह के लिए विविध अग्रिमों जैसे विभिन्न कार्य निष्पादन आधारित लाभ भी प्रदान करता है।
सभी स्थायी विकास अधिकारी एलआईसी के पूर्णकालिक कर्मचारी हैं तथा वे भारतीय जीवन बीमा निगम (स्टाफ) विनियम 1960 समय-समय पर यथा संशोधित, के साथ-साथ भारतीय जीवन बीमा निगम (सेवाओं की कुछेक शर्तों एवं निबंधनों का पुनर्निर्धारण) संशोधन नियमावली 2016 द्वारा अभिशासित होते हैं। उन्हें वर्ग-II श्रेणी पर यथा लागू वेतन तथा अन्य भत्तों का भुगतान किया जाता है। उन्हें, उनके मूल्यांकन वर्ष के दौरान वृद्धि उन्मुखी प्रोत्साहन बोनस योजना में यथानिर्दिष्ट उनके कारोबार कार्यनिष्पादन के अनुसार प्रोत्साहन बोनस का भी भुगतान किया जाता है।
***
